
Puärrsid 

Tååim nääiʹt, jõs tuu leʹbe ǩeän-ne ǩeeuʹseet 

Ǩiʹdde vuâmmšõõzz, muttsid mõõkk sâʹdde päärna tobddjid leʹbe jälstõõttmõõžžid. 

Iʹlmmet taʹlles škoouʹle, jõs vuâmmšak leʹbe vuäǯǯak tiõttu päärnže leʹbe jeeʹres päärnaid tillʼlõõvi 

ǩeeuʹsummšest škooulâst. 

Vuäitak iʹlmmted še âsttäiʹǧǧen šõddâm ǩeeuʹsummšest, jõs ärvvtõõlak što ääʹššest liâ vaaiktõõzz 

päärna škoouloʹnnstummša. Maainâst ääʹššest še tõi puärrsivuiʹm, ǩeäi päärna liâ vuäzzla 

ǩeeuʹsummša.  

Håʹt-i leäk huõl vueʹlnn päärnstad, ǩiččâl smiõttâd mäʹhtt äʹšš räʹtǩǩeʹčeš puârast še järrsi mieʹldd 

åårrai päärnai ǩiõččâmvueʹjjest. 

Jõs jiijjad päärna lij ǩeeuʹsuum, leäkku suu tuärjjeeʹjen. Smeʹllkââʹtt suu mainsted ǩiõččlâsttmõõžžin, 

ǥu ääʹšš ǩiõttʼtõõlât škooulâst. 

Jõs jiijjad päärnaž lij vuässõõttâm ǩeeuʹsummša, tueʹrjjed suu ääʹšš ǩiõttʼtõõllmõõžžâst uʹčteeʹlivuiʹm 

da jeeʹres päärnaivuiʹm, kook liâ leämmaž ǩeeuʹsummšest mieʹldd.  

 

Vuäitak õõudbeäʹlnn cõggâd ǩeeuʹsummuž nääiʹt: 

Saǥstõõl päärnain ǩeeuʹsummšest da tõn maallin di suu taaurõškõskkvuõđin škooulâst, âsttäiʹǧǧen da 

digitaalʼlaž pirrõõzzin.  

Tobdstõõđ digitaalʼlaž da sosiaalʼlaž media pirrõõzzid, koid jiijjad päärnaž âânn. 

Haʹrjtõõllâd õõutâst päärnain mediatääidaid di interneeʹtt da suåvldõõzzi mååžna âânnmõõžž. Rääʹjat 

päärna neʹttääiʹj taarbšeen. Mättad ǩeʹnnev da ääʹššlaž jälstõõttmõõžž še interneeʹttest. 

 

Tieʹttiǩ-a, što: 

Päärnstad lij vuõiggâdvuõtt psykoloog- da kuraattorkääzzkõõzzid ǥu škooultiõrvâsvuõđhuõllu. Täi  

kääzzkõõzzi äʹšštobddi taʹrjjee vuäʹpstõõzzid še jeäʹlteeja. 

Tuʹst lij vuõiggâdvuõtt vuäǯǯad teâđ päärna škooulaaʹššin da pueʹrrpiʹrǧǧummšest škooulâst. 

Jõs ǩeeuʹsummuž veekk raŋstõs- leʹbe kässjõõttâm tååimid leʹbe tõʹst liâ reäkkõsvuõiggâdvuõđlaž 

seuʹrrjummuž, jääʹǩǩtet ääʹššvuäzzlai kuullmõõžžâst da jeäʹlteeʹjid teâđtummšest lääʹjjšiõttummuž 

õõlǥtem mõõntõõllâmnaaʹlid. 

Mättʼtõshalltõs 


